
Moshè keer terug na Egipte. 

Opregte 79:1 IN daardie dae het Moshè die 
kudde van ReuEl die Midianiet, sy skoonvader, 
anderkant die wildernis van Sin laat wei en die 
Staf wat hy van sy skoonvader geneem het, was 
in sy hand. 

2 Dit het een dag gebeur dat ‘n klomp 
boklammertjies afgedwaal het van die kudde en 
Moshè het hulle agtervolg en het by die Berg van 
Elohim gekom, by Horeb. 

3 En toe hy by Horeb kom, het JaHWeH daar aan 
hom verskyn in die bos, en hy het die bos 
brandende met vuur gevind, maar die vuur het 
geen mag oor die bos gehad om dit te verteer nie. 

4 Moshè was verstom oor hierdie gesig, want 
waarom is die bos nie verteer nie. En hy het nader 
gegaan om die groot verskynsel te sien, en 
JaHWeH het na Moshè geroep uit die vuur en 
hom beveel om na Egipte af te gaan, na Farao, die 
koning van Egipte, om die kinders van JisraEl uit sy 
diens te stuur. 

 

Exodus 3:4 Toe JaHWeH sien dat hy nuuskierig 
nader kom, roep Elohim na hom uit die doringbos 
en sê: Moshè, Moshè! En hy antwoord: Hier is ek. 

Exo 3:5 En Hy sê: Moenie nader kom nie. Trek jou 
skoene van jou voete af, want die plek waar jy 
op staan, is Adamah[adamiet se Aarde] van 
Apaeid. 

Exo 3:6 Verder sê Hy: Ek is die Elohey van jou 
vader, die Elohey van Abraham, die Elohey van 
Isak en Elohey van Jakob. Toe het Moshè sy 
aangesig verberg, want hy was bevrees om die 
Elohim aan te sien. 

Exo 3:11 Maar Moshè het tot die Elohim 
gespreek: Wie is ek, dat ek na Farao sou gaan en 
dat ek die kinders van JisraEl uit Egipte sou lei? 

Exo 3:12 En Hy antwoord: Ek sal met jou wees, en 
dit sal vir jou 'n Teken wees dat Ek jou gestuur 
het: As jy die volk uit Egipte gelei het, sal julle die 
Elohim op hierdie berg dien. 

Exo 3:13 Hierop het Moshè tot die Elohim 
gespreek: Maar as ek by die kinders van JisraEl 
kom en aan hulle sê: Die Elohey van julle vaders 
het my na julle gestuur, en hulle my vra: Hoe is Sy 
Naam? - wat moet ek hulle antwoord? 

Exo 3:14 En Elohim sê vir Moshè: EK IS WAT HY IS. 
Ook sê Hy: So moet jy die kinders van JisraEl 

antwoord: EK IS het my na julle gestuur. 
[JeHôWganan 8:18; Openbaring 1:8] 

Exo 3:15 Toe sê Elohim verder vir Moshè: Dit 
moet jy aan die kinders van JisraEl meedeel: 
JaHWeH, die Elohey van julle vaders, die Elohey 
van Abraham, die Elohey van Isak en Elohey van 
Jakob, het my na julle gestuur. Dit is My Naam vir 
ewig, en dit is My Gedenkteken van geslag tot 
geslag. [Boekrol van die Opregte 79:43] 

 

[Uitspraak is “AJAH ESHÊR AJÊH, deur Taal-
kundiges aanvaar as JaHWeH in Afrikaans. As dit 
egter EK IS WAT EK IS was, sou dit as “AJAH ESHÊR 
AJAH” gewees het en as JaHWaH uitgespreek 
moet word  

 

Exodus 4:1 TOE antwoord Moshè en sê: Maar as 
hulle my nie glo en na my stem nie luister nie, 
maar sê: JaHWeH het nie aan jou verskyn nie? 

Exo 4:2 Daarop vra JaHWeH vir hom: Wat is daar 
in jou hand? En hy antwoord: 'n Staf. 

Exo 4:3 En Hy sê: Gooi hom op die Aarde. Toe 
gooi hy hom op die Aarde, en hy het 'n slang/
nagash geword; en Moshè het vir hom gevlug. 

Exo 4:4 Toe sê JaHWeH vir Moshè: Steek jou hand 
uit en gryp hom aan die stert. Hierop het hy sy 
hand uitgesteek en hom gegryp, en hy het 'n Staf 
in sy handpalm geword - 

Exo 4:5 sodat hulle kan glo dat JaHWeH, die 
Elohey van hulle vaders, die Elohey van Abraham, 
die Elohey van Isak en Elohey van Jakob, aan jou 
verskyn het. 

